
 ۲۰۲۵/ ۰۴/ ۲۴             واسیلي میتروخین 
 ترجمه: رحمت آریا

 

 افغانستان کې  په کې جي بي
 (مه برخهږشپ)

 
د مقام او موقف د ترلاسه کولو لپاره له یو بل سره لاس او گرېــوان وې، خو ددې اړو دوړ په ډگر کې د تره    دواړه ډلې

ز. کال د جولای په مــېــاشت کې چکوسلواکیا ته د سفیر په ۱۹۷۸کي ملاتړي بریــالي وختل. کارمل له واکه گوښه او د 

او دولتي دستگاوو کې تصفیه، د دسیسو او توطـئـو ادعاوې، نیونې او شکنجې عام شوې. نظارت    توگه تبعید شو. په گوندي

خانې او زندانونه تر خولو ډک او د انسان پر ابتدائـي ترینه بشري حقونو باندې د انقلاب او د انقلاب د لا پیاوړتیا په نامــۀ 

الي، پرله پسې اغراق او ستاینې په  نورم بدلې او لنډه دا چې  ملنډې ووهل شوې. امین او تره کي ته له حده وتلې غوړه م

دود ورڅخه جوړ شو. له  کودتا مخکې او له کودتا وروسته د گوند تأریخچه د اشخاصو د گټو په موخې له سره ولیکل  

لاسوندونه، مقالې   شوه، په درواغو ډکه شوه او په هــېــواد کې د گوند او د  گوند د مشرانو دریځ  په لوی لاس تحریف شو.

پر بنسټ نــۀ بلکه د شخصي او ذهني   دلایلواو لیکونه د بدلون په راوستلو له سره ولیکل شول. د اشخاصو تائـید د عیني  

پر بنسټ تر سره کــېــدۀ. ځانپالنه، قومپالنه، واسطه بازي او د عامو خلکو خبره د ورځې په نرخ د ډوډۍ خوړلو    دلایلو

دود، ځانگړی اهمیت درلود. د مقام او واک ورکړه او د فعالیت د ډگر پراختیا، رهبرانو ته د پالــېــالۍ او له هغوی څخه  

ي شتمني لوټ شوه، د بې بنسټه تور لگولو لړۍ او سپکاوی عام دود شوی وو او  د ځارېـدلو د اندازې له مخې کــېــدله، مل

ښکار نښه گرځــېــدل. ټول هــېــواد د شکنجو او تعذیب په یوۀ    دراندۀ، سپــېــڅلي، راستکاره او ملي اشخاص د پولیسو د

او محکمې پرته اعدامــېــدل. د رژیم او ولس تر منځ یو وېروونکی گړنگ رامنځته    پراخ ډگر بدل شوی وو. وگړي له پلټـنو

شوی وو، داسې یو چاپــېــریال رامنځته شوی وو چې بنسټ ئـې زور ویل او له وسلوال ځواک، پولیسو او امنیتي ځواکونو  

نې او ولې ویلو پرته، مطلقه انقیاد غوښت. سور ـڅخه ملاتړ هرو مرو گڼل کــېــدۀ. رژیم له هر چا او هر شي څخه له پوښت

لنډي لنډه غر، سپین سترگي، مجرمین او شکمن کسان له هر لوري راوخوټــېــدل. رهبرانو ته د دولتي سرکوب ارگانونو، 

 لاد د ساطور حیثیت درلود.  د ونډیمار یا د ج

د کابل مــېــشــتې څانگې له سترگو دا پټ نــۀ ول چې د افغانستان ډیموکراتیک جمهوریت د مشرتابــۀ ډله نــۀ یوازې له  

دې عاجزه ده چې د هــېــواد د بــېــړنیو سیاسي او اقتصادي ستونزو لپاره چې ټولنه له هره اړخه ورسره مخامخ ده، د 

ینگښت لپاره له موجوده امکاناتو څخه په کار اخیستلو کې هم پاتې راغلې ده. حل لارې چارې ومومي، بلکه د وضعې د ټ 

د ا.خ. ډ. گوند په منځ کې کور دننه شخړې او توطــئـې ددې لامل ستر خنډ وې چې د یوۀ کتلوي سیاسي سازمان گوند دې  

دغــۀ گوند باید دا وړتیا درلودله چې د افغانستان د ټولنې لپاره د رهبري،  لیننیزم پر ټینگې ستنې ودرېــږي.    – د مارکسیسزم  

خو ددې پر ځای داسې یو بهیر رامنځته شو  د بدلون د بهیر او د سازماني او ایډیالوژیک بیا پنځون لپاره یو ځواک وای؛  

چې د ا.خ.ډ. ټول گوند ئـې د خپلو فراکسیوني مشرانو په پـیروانو او مینانو بدل کړ، دغه ډلې یا فراکسیونونه هر یو د واک  

 غټاوي لپاره د خپلو قومي او د گډو گټو د اړیکو له مخې له یو بل سره یو ځای شوې.   -د ساتلو، د ځان او ډل 

دغو ډلو په گوند، دولتي ادارو، رسنیو او  کابل مــېـشتې څانگې د دواړو ډلو له استازو سره خپلې عملیاتي اړیکي ساتلې.  

په طبقاتې مبارزې کې خپل مشران او    "  ټولنیزو بنسټونو کې کیلیدي دریځونه درلودل. هغوی د شوروي اتحاد استازي:

  "همسنگران بلل 
1 

ته د افغانستان په ډیموکراتیک جمهوریت کې د فعالو جاسوسانو    نـــېـټـې برژنییف  ۴ز. کال د مې د مــېــاشتې په  ۱۹۷۸د  

 2ورکړ شو. برژنییف تائــید کړه چې له ایجنټانو سره دې کار په محرمانه توگه دوام ومومي.   راپورپه هکله 

 
، تر پرتمینې ځلا  (هیپوکراسۍ)یوه اصطلاح ده چې : څرگنده دوه مخي یا  "په طبقاتې شخړه کې وسله په لاس ملگري "د لیکوال یادښت :  ـ   1

لاندې پټه شوې وي. په دې اصطلاح کې تر ټولو غټه خبره پیاوړتوب او ځواک دئ. کې.جي.بي. له افغان ملگرو سره د کار پر مهال د هغوی 
ـٻــواد دئ  له غوږونو په څو څو ځله تــٻــره کړې وه  چې شوروي اتحاد د نورو هــٻــوادونو په شان نــۀ یوازې ستاسو جغرافیوي گاونډی هـ

په افغانستان کې د ټول  " ) د نړۍ پرولتاریا یو موټي شـئ !  " برعکس د ټولې نړۍ د پرولتاریا لپاره د هغــۀ پر تـندي  دا شعار لیکل شوي چې :  
. د شوروي اتحاد سوسیالیستي جمهوریتونه د ټولو کمونیستانو پلرنی  (وو  ۲۵۰.۰۰۰میلیونو څخه د پرولتاریا شمــٻــر یوازې    ۱۵ولس له   

ایډیالوژیک ټاټوبی وو. له دې امله پرته له دې چې یو کمونیست د نړۍ په کوم گوټ کې زیږٻدلی وي، د کوم هــٻــواد تابعیت و لري او  
ه گڼل کــٻــدله، د هغه بیخ او بنسټ په همدغــۀ شوروي اتحاد  چــٻــرې ژوند کوي د هغــۀ اړیکه خامخا له شوروي اتحاد سره یوه تلپاتې اړیک

کې زرغونــٻــده ځکه هرکمونیست له شوروي اتحاد سره د خپلې ډلې د تړاو پربنسټ او کچه د شوروي اتحاد له کڅوړې او شونډک څخه د  
وای نو څرگنده ده چې ډله مړاوې کــٻـدله، په ټوټو   ژوند اړینه تومنه ترلاسه کوله. که  ددوې ډله یا څانگه له شوروي اتحاد څخه پریک شوې

موریس تورز یو وخت د   [فرانسې د کمونیست گوند مشر]ټوټو ویشل کــٻــدله او پایله ئـې د ځواک، درنښت، دریځ او نوم له لاسه تلل ول.  د  
یوۀ کمونیست عمومي احساس په دغو ټکیو کې رانغاړلی وو : کله چې یو کمونیست د شوروي اتحاد ترڅنگ جگړه کوي، دغه احساس له  

. دا زموږ لپاره هم یو جگړه ده. موږ ته د لینن خبره په یاد راځي... 'موږ انترناسیونالیستان  ئ، له پیوستونه لا لوړ دئملگرتوبه لوړاحساس د
وال    یو. موږ هڅه کوو چې یو بل ته په یو موټې توگه نــٻــږدې شو، موږ غواړو چې د نړۍ د ټولو هــٻــوادونو کارگران او شپانــۀ د یوۀ نړۍ 

اوس وینو چې شوروي او نړۍ وال نومیکلاتوران په ټینگه او د پراخو گامونو په اوچتولو،    "شي.متحد شوروي اتحاد په جمهوریت کې راغونډ  
 د خپلې پرتمینې موخې پر لور درومي. 

 
د لیکوال یادښت: کله چې په یوۀ هــٻــواد کې د شوروي رژیم ته ورته یو رژیم رامنځته او د کي.جي.بي. ایجنټان د رژیم  ـ     2

واگې په لاس کې ونیسي او د واکمنۍ پیاوړي دریځونه ډک کړي نو د هغـۀ اړیکي له هــٻــواد سره د یوۀ ایجنټ په توگه شلول  
ایجنټان د اړیکو د ډٻــر ډاډ وړسرچینه گرځي. د جاسوسي اړیکي او د ډاډ وړ اړیکي له یو  کــٻــږي او په دې کې یو شمــٻــر  

بل څخه څه توپــٻــر لري؟ په څارگرو کړیو کې د جاسوسۍ یا ایجنټ اړیکي د څارگرې څانگې او د هغــۀ چا ترمنځ اړیکو ته  
په توگه یا د خپل هــٻــواد تر بـــٻــرغ لاندې او یا تر    ایجنټویل کــٻــږي چې د جاسوسۍ کار لپاره راوړل شوی وي او د یوۀ  

بل بـــٻــرع لاندې تر جعلي نوم خپله همکاري پټه ساتي. ایجنټ،  یا د څارگري خدماتو له یوۀ رسمي مأمور یا د یوې ادارې له  
تماتیک ډول پرمخ بیایي، دغه  یوۀ استازي سره د پټي همکارۍ د تړون پر بنسټ جاسوسي کارونه په ډٻــر ځیر، په پټه او سیس

کارونه کله نا کله د یوې جعلي ادارې له لارې پرمخ بیول کــٻــږي چې نوموړې اداره  په پټه د څارگرې څانگې د مأمور یا د  
 ایجنټ له پلوه پرمخ بیول کــٻــږي.   

یوه څارگرمأمور او د ډاډ وړهمکارۍ د جاسوسي هغه ډول اړیکي دي چې د  توگه خپل  ]د ډاډ وړ اړیکې  په  قاعدې  د یوې 
او د هغو کسانو ترمنځ چې څارگرو څانگو ته هــٻــڅ ډول ژمنه نــۀ لري خو جاسوسي خدمات د    [څارگري هویت پټ ساتي

نو د هغوی د وسعې په کچه د یوۀ ځانگړي محدودیت په کړۍ کې چې هغوی ته د منلو وړ وي ،  ـڅارگرو مأمورینو په غوښت 
 ترسره کوي.  

د ډاډ وړ اړیکو کسان څارگرو ته د ایدیالوژیکي او سیاسي سیالیو، د علاقې وړ موادو، د ملگرتوب او نورو اړیکو په اړه چې  
 له هغوی سره ئــې ټینگې کړې دي ، مالومات ورکوي. 

چې څارگر دغو بیلگو ته   ئ ، د هغــۀ لــٻـوالتیا او شخصی کرکتر دي د اړتیا وړ مواددداسې  اړیکو بنسټ : معنوي ، د یوۀ سړ
 په کتلو هغه د ډاډ وړ اړیکو ټینگولو ته را پاروي.  

زمنې اړیکي په یوۀ دولت او سیاسي کړیو کې د ځانگړي اهمیت لرونکي دي چې د یوۀ دولت  ـٻـزو اړیکي یا په بله وینا اغـٻـد اغ
هــٻــواد په سیاسي او ټولنیز ژوند کې د یوۀ څارگر مأمور له پلوه د داسې اقداماتو ترسیوري    (په نخښه شوي)په ارگان  او د  

چې د خپل هــٻــواد    ئ لاندې پلي کــٻــږي چې پر نوموړو برخو اغــٻــزه وشیندلی شي. دداسې اړیکو په منلو باندنی سړې اړ د 

پرچمي سرچینو به ویل چې گوندي او دولتي دستگاوې په هغو کسانو ډکې دي چې هر یو ئــې ځانته شرمناکه سابقه لري.  

پرچمیانو به ویل چې د ټولنې طبقاتي جوړښت ځکه اوس بدلون موندلی چې نوي ځواکمن واکمنان بــېــلابــېـلې ایډیالوژۍ  

هم تائــیدوله    5او گوریلوف   4، بوگدانوف 3راخه شوې ده. باریس س.ایوانوف لري او په هــېــواد کې د بډې اخیستلو لمن پ

پر ټکي     -په عمل کې د پرچمیانو د ټغر ټولولو  –  تـنـهمشرتابــۀ کې د کورنۍ شخړې د فکر او ذکر سچې د ا.خ.ډ. گوند په  

 پر وړاندې ددوی لنډ فکري څرگندوله.  دښمنانو/ولاړه وه چې دا د انقلاب د رښتونو میرڅمنو

 
د قانون او نورمونو په اډانه کې کاروکړي او ځان د جنایي پلټنو د گواښ ښکار ونــۀ گرځوي. خو په دغسې اړیکو کې هغه  
داسې کارونه ترسره کوي چې د عادي پــٻــژندگلوي له نورمونو دباندې وي او په څرگنده پوهــٻــږي چې څارگر نـــۀ د یوۀ  

کوي او څرگندوي چې د ځان د گټې لپاره نــۀ    [اکت]نسټ، د استازي په توگه یوازې  څارگر توگه بلکه ترخپلې وسعې د یوۀ ب 
بلکه د خپل بنسټ د گټو او اړتیاوو استازیتوب کوي. له څارگرو څانگو سره د باندني سړي اړیکي پټې وي. د ایجنټ برخلاف،  

اید دغه  د ډاډ ور لرونکي سړي ته عملیاتي روزنه نــۀ ورکول کــٻــږي. له دې امله د مــٻــشتې څارگرې څانگې مأمورین ب 
محرم کرکتر او د هغــۀ اړیکې تل تر خپل څارلاندې ونیسي چې دغه اړیکې دې د هغـۀ اشنایانو، ملگرو یا د مخالف لوري  
ایجنټانو ته څرگندې نــۀ شي. کله چې د ډاډ وړ اړیکو سړی وارزول او وآزمویل شو او څرگنده شوه چې هغه د ډاډ وړ او  

  افشاء بیا له هغه غوښتنه کــٻــږي چې د خپلو اړیکو تومنه خپلو ملگرو یا د مخالف لوري خاصو خدماتي څانگو ته    ئ صادق د 
 نــۀ کړي او له خپلو اړیکو څخه به هــٻــڅکله د کي.جي.بي. د گټو پر وړاندې ناوړه گټه پورته نــۀ کړي.  

محرمې اړیکې له قانوني اړیکو څخه توپــٻــرلري او د یوۀ باندني او د څارگرې څانگې ترمنځ د اقتصادي اړیکو لکه د سوداگریز  
یا ورته لارښوونه   او  له هغه څخه معلومات تر لاسه کــٻــږي  په کړۍ کې ترسره کــٻــږي.  یا د سوداگرۍ د ودې  او  ثبات 

ته د باندنې تبعې او د څارگر مامور ترمنځ  د یوۀ دوه اړخیز پوهاوي په اډانه کې دې باندنی کــٻــږي چې له مخکینۍ خبرتیا پر
 سړی اړین گامونه پورته کړي. 

چې د اړیکو د پرمختگ په یوې ځانگړې لړۍ کې په لومړي پړاو    ئد ډاډ وړ اړیکو او د استخدامي اړیکو ترمنځ توپــٻــر دا د
کې د باندني سړي یا د باندني د تخلف او د مــٻــشتې قانوني څارگرې څانگې ترمنځ د  اداري نورمونو پربنسټ د څار یو څرگنده  

په و دا چې   توپــٻــر مومي حال  لړیو څخه  له  د رسمې مراحلو  النسبه ډول  با  په  یو مراحلو کې دغه  ـن ـروست کچه شته چې 
محدودیتونه نــۀ لیدل کــٻــږي او په خپله څارگره اداره هڅه کوي چې د څارلو د روښانو قانوني نورمونو پربنسټ له محدویتونو  

 او خنډونو وتلې د اړیکو کوښښ کوي.   

باید پوه شي چې آیا دا اړیکه له ایجنټ سره ده یا یوه د ډاډ وړ    کله چې یوه اړیکه تر هدف لاندې نیول کــٻــږي څارگره څانگه 
ني هدف مـعُـرَفه باید د لومړنیو عمومي اهدافو په اډانه کې رانغاړل شوي وي. په یوه استخدامي هدف کې د  ـاړیکه. د وروست 

محرمیت اجزاوي په ډٻــر څرگند او روښانه ډول ویل شوي وي. ورکول کــٻــدونکې دنډې ډٻــرې روښانه او د پرمخ بیولو  
ې کې باید ډٻــره پاملرنه وشي چې د څارگرې څانگې د پام وړ موخې او  میتودونه ئــې په مشرح ډول ورته ویل کــٻــږي.  په د 

گټې ورڅخه تر لاسه شي او د میتود کار باید عملي وي. په دې برخه کې د استخدام شوني ډولونه او د یوۀ ایجنټ په توگه د  
 هغــۀ د پټې همکارۍ لپاره ټول میتودونه سپړل کــٻــږي.  

ځانگړې    " په څارگریزو کارونو کې د پټو اړیکو یو ډول هم شته چې د ډاډ وړ اړیکو ته ورته والی لري.دغې ډول اړیکې ته  
. په دغه ډله کې یوازې د دولت او سیاسي کړیو مخور کسان راتلی شي لکه د یوۀ هــٻــواد ولسمشر، د  " غیر رسمي اړیکه وایي

دولت مشران، د لویو سیاسي گوندونو مشران، د نړۍ د سوداگریزو بنسټونو غړي، په بله وینا په دغه ډله کې هغه کسان ځای  
بریالۍ او هوښیاره کارونه دا   "ځانگړې غیر رسمي اړیکې  "لري. د  موندلای شي چې په ملي یا نړیواله کچه پیاوړې اغــٻــزه و

ده چې د همدغو اړیکو لرونکی ، باید مــٻــشتې څارگرې څانگې ته یوه مثبته ونډه تر سره کړي. یوازې د کي.جي.بي. عمومي  
 دوسیه یا وتړي او یا ئــې پرانیزي.    " ځانگړو غیر رسمي اړیکو  "رئـیس دا واک لري چې د 

 
3  -[Boris S.] Ivanov 
4 Bogdanov 

او هم د ببرک کارمل    [ژ  - وو   "شیر  "چې مستعار جاسوسي نوم ئــې  ]د ا.خ.ډ. گوند د مرکزي کمیټې غړي محمود بریالي  

وکړه چې که   تـنـهسره ولیدل او له هغه ئــې غوښ  7، په مسکو کې د کي.جي.بي. له کارمند اي.آې.نیکراسوف6تربور وو 

غړي سره مخامخ کړي. هغه غوښتل شوروي چارواکو ته   دی د شوروي اتحاد د کمونیست گوند د مرکزي کمیټې له یوۀ

پوهــېــږم چې ولې د شوروي په لیکنو او   ـۀ زه ن  » په هــېــواد کې د روان حالت انځور ورکړي. محمود بریالي وویل :  

لاسوندونو کې د خلق ډله تل په افغانستان کې د مخکښ دیموکراتیک گوند په توگه یادېــږي حال دا چې د پرچم نوم په 

ویل چې رښتوني کمونیستان خو ټول د پرچم په خوا کې راټول شوي او د شوروي اتحاد کمونیست  وسختۍ یادېـږي. بریالي  

گوند اشتباه کوي چې په خلقیانو باندې دومره حساب کوي. بریالي ادعا کوله چې د انقلاب رښتوني الهام ورکوونکي او  

خو خلقیانو په چل، توطـئـې او دسیسې په ټولې  سمبالوونکي پرچمیان او په پوځ کې د هغوی پلوي وسله وال ځواکونه ول.  

، خلقیان په 8واکمنۍ منگولې ښخې کړې. خلقیانو په پوځ تور لگولی او خپل پلویان ئــې هلته اوس ځای پرځای کړي دي

، دړې  ديئــې د پرچمیانو په ولکه کې    ۱۹څوکیو څخه چې    ۲۹چې پرچمیان، چې د مرکزي کمیټې له    دي دې لټه کې  

واړه پرچمیان له څوکیو خلع او   ۱۹وړې کړي. بریالي ویل چې تره کي په خپله په شخصي توگه پرېــکړه وکړه چې ټول 

واشنگتن ته،   9پاکستان ته، نور احمد نور   (بریالی)بهر ته ئــې د سفیرانو په توگه ولـــېــږي : ببرک چکوسلواکیا ته، دی  

نې پرته پلې   ـبلگراد ته. امین، بریالي ته ویلي ول چې د تره کي پرېــکړه دې له ځنډ او پوښت  11لندن ته او اناهیتا  10وکیل 

به اعدامول، دوی  اعدام شي. کله چې بریالي    هم  شي. که څوک سرغړونه وکړي نو هماغسې چې ستالین خپل کسان 

اعتراض وکړ چې د هغوی انقلاب خپله ځانگړتیا درلودله؛ دوی خو دې ته اړ نه دي چې دلته دې په ړندو سترگو په 

،    (هغه ستالین چې اتفاقاً شوروي ملگرو د خپلو جنایاتو په تور محکوم کړی وو)شوروي اتحاد کې د ستالین تقلید وکړي  

  چې خپل برخلیک په خپله وټاکي.  ئامین، بریالي ته یوازې د یوۀ ملگري په توگه اخطار ورکړ، پرته له هغې دی آزاد د 

کورنۍ گوندي شخړې ناوړه عواقب لري. هغه کسان چې د شوروي اتحاد مطلق، صادق او بریالی په دې باور وو چې  

رښتوني ملگري دي تعقیب او ځورول کــېــږي. شوروي ملگري باید هوښیار اوسي، او مخکې له دې چې ډېــر ځنډ شوی 

لا تر اوسه د ا.خ.ډ. گوند رهبرۍ او    وي، شوروي اتحاد دې د خپلو افغان ملگرو په چلند کې سمون راولي، ځکه چې

. که د حالاتو بهیر په اوسنۍ بڼې دوام ومومي او شوروي اتحاد  وسلوال ځواک ته د شوروي اتحاد اتوریته درنده ښکاري

 ځنډ وکړي نو ښایي د ا.خ.ډ. گوند به د چین د کمونیست گوند لاره خپله کړي او پایله به ئـې د گوند بربادي وي.   

په اسلام آباد کې مــېــشــت څارگر بي. ن. باتریاییف ته خبر ورکړل شو چې بریالی په اسلام آباد کې د افغانستان د سفیر 

بریالي    (محمود)؛ باتریاییف ته لارښوونه وشوه چې په ډیپلوماتیکو چارو او د سفیر په دندو کې دې د  ئپه توگه ټاکل شوی د

 
 کړې ده. محمود بریالی د ببرک کارمل ناسکه ورور وو. ـ ژ  لیکوال دلته تــېــروتنه - 6

7 E.I. Nekrasov 
 ژ  -ـ کټ مټ د انگریزي متن   8
 ـ نور احمد نور : د ا. خ. ډ.گوند د مرکزي کمیټې او د سیاسي بیرو غړی او د غوایي له کودتا وروسته لومړنی د کورنیو چارو وزیر.ـ ژ  9

ـ عبدالوکیل : د ا. خ. ډ.گوند د مرکزي کمیټې غړی او د نجیب د واکمنۍ پر مهال د باندنیو چارو وزیر او هم له احمد شاه مسعود سره د    10

 ز. کال کې لاسلیک کړ. دۀ او مسعود دواړو د ملگرو ملتونو د سولې پلان شنډ کړ. ژ۱۹۹۲پرچمیانو سرخیل چې د جبل السراج تړون ئــې په 
د ا. خ. ډ.گوند د مرکزي کمیټې غړې چې د غوایي د کودتا له بریالیتوبه وروسته د یوې لنډې مودې لپاره د کار او ټولنیزو   -ـ اناهیتا راتب زاد.   11

 ژ -ز. کال کې د پوهنې وزیره هم شوه. ۱۹۸۰چارو وزیره وه. نوموړې د روسانو له یرغله وروسته په 

اوسي، ترڅو هغه رواني گذار چې دۀ ته ورکړل شوی او له گوندي اړخه ناراضي ښکاري، په داسې یوۀ حالت کې  مربي

هم لري نو باتریاییف    تـنـهد یوۀ سفیر په توگې له دۀ څخه خپل حکومت ئــې د صادق دیپلومات د دندو ترسره کول هم غوښ

دې ورسره مرسته وکړي چې دی خپلې دندې په آسانۍ تر سره کړي. باتر یاییف ته توضیح شوه چې له اصولي اړخه د 

خلقیانو او پرچمیانو تر منځ کوم اختلاف نــۀ شته، د پرچم د ډلې مشران چې بهر ته د سفیرانو په توگې لــېــږل کــېــږي  

بریالی د تره کي په   (محمود)یزم او وَدې ته ژمن لیننستان دي.  باتریاییف ته وویل شول چې که  په افغانستان کې سوسیال

دې د هغــۀ له قضاوت څخه ملاتړ نــۀ کوي، ځکه په اوسمهال کې د افغانستان   (باتریاییف )باب کومه نیوکه وکړي نو دی 

کوي چې بنسټیزه پاملرنه دې د ا.خ.ډ. گوند او ددغـۀ گوند د صفوفو  پیاوړي کولو ته واوړي.   تـنـه ټې دا غوښـد خلکو گ

نې ډکه ـپلویان له شوروي له استازو سره د  خپلو خبرو په پرمهال تل دا له تــېــروت  کارملباتریاییف ته توضیح شوه چې د  

نو د   (له دې چې له پرچمیانو سره په گوند کې دننه په شخړو لاس او گرېوان دي)نظریه وړاندې کوي چې گڼې خلقیان  

هــېــواد په روانې اوضاع باندې ولکه او کنترول نــۀ لري. دغسې خبرې په لنډ راتلونکې کې سمه پایله نــۀ لري او د  

زموږ په باور دغسې معلومات ذهني دي او  "افغانستان په ډیموکراتیک جمهوریت کې اوضاع مخ په خرابــېــدو بیایي.  

یوازې د ببرک د پلویانو د دریځ څرگندونه کوي. په دغسې مسائــلو باندې دې له خبرو اترو ډډه وشي. او موږ ته نــۀ ښایي  

  " چې زموږ پښه دې د ا.خ.ډ. گوند د روانو کورنیو شخړو په څرخني کې راوکاږل شي.

ز. کال د جون د مــېــاشتی د بیا اړیکي نیولو په هکله خپله بې سارې خوښي په  ۱۹۷۸د   [نوم ئــې ' شیر' مستعار]بریالي 

 کړه او هیله ئــې وکړه چې که دی وکولی شي کوم کار تر سره کړي.  ډاگه

ته د باندنیو چارو د وزارت له پلوه لارښوونه   12د سپتمبر په مــېــاشت کې د شوروي اتحاد د سوسیالیستي جمهوریتونو سفیر 

وشوه چې که د افغانستان د ډیموکراتیک جمهوریت سفیر ورسره د ا.خ.ډ. گوند د روانې کورنۍ شخړې په هکله خبرې  

وکړي دی باید په ځواب کې ووایي چې دا د افغانستان کورنۍ مســئــله ده. که د افغانستان دیموکراتیک جمهوریت سفیر  

غوښتل چې بـــېــرته خپل هــېــواد ته شتون شي نو دا دې ورته واضحه شي چې د شوروي اتحاد په سوسیالیستي    نــۀ

جهوریتونو کې به ورته سیاسي پناه ورنــۀ کړل شي. همدا شان په اسلام آباد کې د کي.جي.بي. د مــېــشــتې څانگې استازي  

ه وکړي. بریالي له باتراییف سره د خبرو پر مهال د خپلي سیاسي پناه  ته هم لارښوونه وشوه چې په همدې ډول چلند ورسر

موضوع راپورته کړه خو هغــۀ په ډېــرې ځیرکۍ د رد ځواب ورکړ. افغان سفیر وویل چې دی به کابل ته ستون  نــۀ شي  

کمونیست په توگې تل د     او له باترایییف څخه ئــې وغوښتل چې دی به له ټولو اندیښنو او خپگان سره سره د یوۀ رښتوني 

 شوروي اتحاد یو پالــېــاله دوست او ملگري پاتې وي.  

بریالی لومړی چکوسلواکیا ته لاړ او له کارمل سره ئــې ولیدل. ورپسې مسکو ته لاړ او د نیکراسوف آپارتمان ته ئــې  

او   ئفون وکړ؛ بریالي نیکراسوف ته وویل چې پرچمیان په ډېــر بوږنوونکي حالت کې دي، ددوی وضعیت غم لړی دیلیټ

ټول له مرگ سره مخامخ دي. هغــۀ په زاریو زاریو وغوښتل چې د کارمل او د کارمل د پلویانو د ژغورنې لپاره دې  

په    ۍبریالي دا زار  "د انسانیت په نامــۀ، موږ وژغورئ! د انسانیت په نامــۀ، موږ وژغورئ!  "بــېــړني تدابیر ونیول شي.

 
 ـ د لیکوال موخه په اسلام آباد کې د شوروي اتحاد سفیر ده. ژ   12

چې څه وکړم. د    نــۀ پوهــېــږم  "داسې حال کې چې پړنگ پړنگ ئــې ژړل، په هر ځل سلگــېــو کې ئــې تکرارولې.  

نــۀ   ئژوند د دوام لپاره څه شی نــۀ لرم. زموږ ټولو یوازینۍ هیله زموږ شوروي ملگري ول. د کارمل یو لیک راسره د

شوې. هغوی لارښوونه   راپورته    14او پونیمارییف    13د بریالي دا خبرې سولوسوف  "پوهــېــږم چې چا ته ئــې ورکړم.

ور   15و اړیکو څانگې کې ښــۀ راغلاست وویل شي. الف.گ پولیاکوف والۍ  نړوکړه چې بریالي ته دې د مرکزي کمیټې د  

  خبرو کولو ډډه وکړه. له بریالي سره له  16سره خبرې وکړې. خو اولیانوفسکي

بریالي شکایت وکړ چې دی د رښتونو او صادقو کمونیستانو په فزیکي له منځه وړلو کې د شوروي اتحاد په دریځ او 

موقف نــۀ پوهــېــږي. هغــۀ، پوزانوف تورن کړ چې په افغانستان کې د روان وضعیت په هکله شوروي چارواکو ته غلط  

چې د زرگونو رښتونو کمونیستانو ژوند د مرگ له   ئد تر لاسه کولو لپاره دې ته چمتو د   17مالومات ورکوي او د انعام 

را کوي چې خپله پرېــکړه وکړم چې    مشورهوکړه چې ولې مسکو اوس راته دا    تـنـهگواښ سره مخامخ کړي.  بریالي پوښ

خپله خوښه مې چې کابل لاړ سم یا لاړ نــۀ سم، آیا تاسو نــۀ پوهــېــږئ چې هلته څه تـــېــرېــږي.  بریالي وویل : پخوا  

به شوروي ملگرو راته لارښوونې کولې چې څه وکړم اوهــېـڅکله مې ددوی له لارښوونو څخه سرغړونه نــۀ ده کړې. 

لید لوری څرگند کړ. کارمل په ځانگړې توگې له پوزانوف څخه   کارملپه هــېــواد کې د روان حالت په هکله د    بریالي

، یو کمونیست هم باید اوسي. په همدغو شپو ورځو کې پرچمیانو  ئددې تر څنگ چې پوزانوف سفیر د  »خوړین زړۀ درلود.

پرېــکړه کړې چې په دغسې یوۀ حالت کې انقلابي شرایط له بده پسې بد تره نــۀ کړي، خو پام مو اوسه چې د پرچمیانو  

کارمل په دې باور وو چې په راتلونکې یوه نیمه مــېــاشت   ."ونــۀ انگــېــرل شي  «تسلیمي»دغه دریځ دې، کاپیتولاسیون   

کې به په افغانستان کې  د حالاتو لور هغې خوا ته و درومي چې پایله به ئــې تره کي ته ښه نــۀ وي. له حکومت څخه  د  

چړچو وخت تــېــر ناخوښیو او نارضایتیو لمنه چې لړۍ ئــې اوس مخ په پراخــېــدو ده لا پسې پراخه شي. د خوښیو او  

 شوی وو او پر تره کي د گوتنیونو او بریدونو وار راغلی وو.  

ته پام اړولی وو. د تره کي او امین تر مشرۍ   تـنـود کي.جي. بي. د استازیتوب او مــېــشــتې څانگې دفتر هم دغو تـــېــرو

او هیلو ته نور غوږ نــۀ نیو، شوروي ټینگار کاوۀ  مشورو  لاندې د ا.خ. ډ گوند مشرتابــۀ د شوروي اتحاد د مرکزي کمیټې  

دې کارَنده ونډه  کې  ټول ډیموکراتیک ځواکونه دې سره یو موټی شي او د هــېــواد په رغاونه    چې د افغانستان د پرگنو

واخلي. د افغانستان د ډیموکراتیک جمهوریت په سیاسي کړیو او د ا.خ.ډ. گوند په منځ کې ویل کــېــدل چې امین ځکه د  

بد ویونکو خلقیانو او پرچمیانو پر وړاندې مبارزې ته زور ورکاوۀ چې په گوند، حکومت او پوځ کې خپل دریځ پیاوړی  

ه چې دی به په نــېــږدې راتلونکې کې د تره کي  او د هغــۀ لو دا انگــېــرنه پیاوړې کــېــدکړي. د امین شخصیت ته په کتل 

 د نــېــږدې ملگرو پرضد کوم گام اوچت کړي.

 
13 -Suslov 
14 -Ponomarev 
15- A.G. Polyakov 
16- Rostislav A. Ulianovsky 

 د مصحح یادښت : روستیسلاف الف. اولیانوفسکي د شوروي اتحاد د کمونیست گوند د مرکزي کمیتې د نړۍ والو اړیکو مرستیال وو. 
 څخه بډې اخیستلې. ـ ژ  ـ د لیکوال موخه دا ده چې پوزانوف له خلقیانو  17

ز. کال د مې د مــېــاشتې په وروستیو کې په مسکو کې د افغان سفارت  ۱۹۷۸د امین او تره کي تر منځ د اړیکو چاوده  د  

او مرستیال ئــې، کابل    18د پوځي اتشې د دفتر د اړوندو غړو پر سر بربنډه شوه. افغان پوځي اتشې خامیل/ کامل توره باز 

نې ته راوړل شي.  ـېـته د ستنــېــدلو پر ځای غوښتل لویدیځ ته وتښتي. تره کي امر وکړ چې هغوی دې تحت الحفظ پلازم

که هغوی بـــېــرته افغانستان ته راوړل   " ښودل شي چې اورپا ته لاړ شي ځکه امین ویل  ېـامین وویل چې هغوی دې پر 

  "شي، نو هغوی باید ونیسو او بیا پرېـکړه وکړو چې څه ورسره وکړو؟

کابل ته غیر رسمي سفر وکړي، امین او تره کي یو شمــېــر بــېـړني اقدامات تر لاس   19مخکې له دې چې پونومارییف 

لاندې ونیول، دوی ددغو اقداماتو له مخې غوښتل د هغو باالقوه کسانو کمبله ورټوله کړي چې دوی د خپل واک پر وړاندې  

دې ځپونکي او سر ټکوونکي اقدامات پــېــل او سیالان بلل. په گوند کې دننه او له گونده دباندې د شخصي سیالانو پر وړان

په نامــۀ یو سړی چې تره کي خپل شخصي دښمن گاڼــۀ ، له سي.آې.اې.    20ډله ییزې نیونې پیل شوې. د میر علي اکبر 

اشتو کې اوۀ ویشت توطــئــې کشف شوې. ـېـسره د همکارۍ په تور، تورن شو. د اپریل له کودتا وروسته په لومړیو څو م

د دفاع وزیرعبدالقادر او ورپسې نور وزیران او    ۱۷و نیول شو. د اگست په    21ستر درستیز شاه پور   ۱۵د اگست په  

مأمورین ونیول شول. د امین او تره کي هغه پالیسۍ د لمر په شان په ډاگه شوې چې که ددوی د واکمنۍ د تمرکز پر  

کې انگــېــرنه دا وه چې شوروي    22وړاندې هر څوک گواښ او یا نامناسب وگڼل شي باید له منځه لاړ شي. په افغانستان 

، خو شوروي اتحاد د هغو  ئاو یار د  یمشرتابــۀ ورسره خیانت کوي، که څه هم شوروي اتحاد ددغــۀ هــېــواد ملگر

کسانو د له منځه وړلو مخنیوی نــۀ کوي او یا ئــې د له منځه وړلو په مخنیوۍ کې کوم گام نــۀ اوچتوي چې پلویتوب او  

زو. کلونو په کودتا گانو کې   ۱۹۷۸او    ۱۹۷۳یارانـه ئــې ټولو ته روښانه ده. ددغسې انگـېـرنې بــېــلگه قادر وو چې د  

 بولې وه.   ئــې ونډه لو

 

 نور بیا 

 

 …د تره کي په وینا، نیول شوې کسان په 

 

 

 ک لین  :قدرمنو لوستونکو! د ښاعلی رحمت آریا د آرشیف

 
18_Khamil Turabaz   د نامــۀ لیک بڼې ته په کتلو د انگــٻـرنې له مخې ویلی  ئ: دلته ما ته څرگنده نــۀ شوه چې دا خامل توره باز څوک د .

  ژ -شم چې ښایي دا نوم کامل توره باز، خلیل توره باز او جمیل توره باز او ان شامل توره وي
19 -Ponomarev 

 د مصحح یادښت : وروسته څرگنده شوه چې نوموړی د جمهوریت د روغتون رئـیس وو. ـ   20

 د مصحح یادښت : برید جنرال شاه پور احمد زی. ـ   21 
  ـ دلته له افغانستان څخه د لیکوال موخه څخه د ا.خ.ډ. گوند په ځانگړې توگه د پرچمیانو ډله ده. د افغانستان پرگنو د ا.خ.ډ.گوند او د    22

 شوروي اتحاد له یارانې او ملگرتابــۀ څخه داسې انگــٻــرنه نــۀ درلودله چې لیکوال ئــې وایي. ژ  

